
JEUDI, 19 JUILLET 2018

4. 7335 - Proposition de modifi-
cation des Annexes 4 et 5 du Regle-
ment de la Chambre des Députés

Rapport de la Commission du Réglement

B M. Gast Gibéryen (ADR), rapporteur.-
Merci, Har President. Léif Kolleeginnen a Kol-
leegen, wéi eise President elo grad gesot huet,
diskutéiere mer de Métten, a mer stémmen
och driwwer of, iwwer eng Propositioun, fir eist
internt Reglement ofzednneren, méi spezifesch
wat d’Annexe 4 a 5 vum Reglement ubelaangt.

D'Annexe 4 a 5, déi regelen de Statut an d'Ge-
halterregimmer vun eise Fonctionnairen. Duer-
fir vldicht eng Virbemierkung: Firwat d’Cham-
ber de Statut an d'Gehalterfro vun hire Fonc-
tionnairé selwer regelt a firwat datt eis Fonc-
tionnairen net énnert den allgemenge Statut
vun der Fonction publique falen, huet ganz
einfach domadder ze dinn, datt d'Chamber
domadder hir Onofhdngegkeet als éischte Pou-
voir vis-a-vis vun der Exekutiv, also der Re-
gierung, wéllt dokumentéieren.

D’Chamber, vertrueden duerch hire Bureau,
decidéiert selwer, wéi vill Fonctonnairé si
astellt, wat fir eng Fonctionnairé si astellt, wat
fir Formatioun, Konditiounen déi eenzel Leit
mussen erféllen, fir hei kénnen an der Chamber
ze schaffen. D’Chamber ass also autonom an
hiren Decisiounen.

De Statut an de Gehalterregimm vun eise
Fonctionnairen ass awer gréisstendeels dee-
selwechte wéi an der gesamter Fonction pu-
blique. Duerfir ginn och an der Regel déi Anne-
rungen, déi duerch d'Gesetz an der Fonction
publique virgeholl ginn, duerch a ginn duerno
vun der Chamber hei tel quel praktesch iwwer-
holl. An dat ass och d'Propositioun fir dés An-
nerung an den Annexe4 a 5 vun eisem Re-
glement.

Den Ausgangspunkt heivunner ass am Fong
d’Reform vun der Fonction publique aus dem
Joer 2015, wéi eng Rei vu Gesetzer émgesat si
ginn. Et sinn dat d'Gesetzer vum 25. Maerz
2015, vum 3. Juni 2016, vum 7. November
2017 a vum 8. Mee dést Joer. Duerch déi véier
Gesetzer hu mer am Fong Deeler vun deem
Accord salarial vun 2015 hei am Gesetz émge-
sat.

Mir hunn elo kierzlech nach e Gesetz hei
iwwert d'Zaitspuerkonte gestémmt an der
Fonction publique. Dat ass elo an déser Propo-
sitioun nach net mat dran. Dat ass eng Aar-
becht, déi déi nachst Chamber da muss maa-
chen, fir dat och an eis Annexe 4 a 5 ze iwwer-
huelen.

D’Modifikatiounen, déi eist Reglement elo vir-
hélt, déi sinn hei am Haus téschent dem Bu-
reau, deen derfir verantwortlech ass, der Direk-
tioun an der Personalvertriedung diskutéiert
ginn an an engem Accord festgehale ginn.
Deem Accord huet de Bureau a senger Sitzung
vum 19. Juni dést Joer zougestémmt.

Wéi gesot, d’Annerungen, déi virgeholl gi sinn,
si praktesch déiselwecht, wéi se an den Ac-
corde vun der Fonction publique waren a wéi
se duerch d'Gesetzer hei an der Chamber
émgesat si ginn. Duerfir brauch een hei net
méi an den Detail dovunner anzegoen.

Wat d’Entrée en vigueur ubelaangt, gétt et ver-
schidden Datumer, fir och hei déiselwecht Da-
tumer ze hunn, wéi se an der gesamter Fonc-
tion publique sinn. D’Annexe 4 a 5 triede ge-
nerell den 1. September a Kraaft. D'Disposi-
tiounen, déi am Artikel 15 sinn, wat d’Alloca-
tion de famille ubelaangt, gi réckwierkend op
den 1. Januar 2018, an d'Dispositiounen am
Artikel 16, wat d’Allocation de repas ubelaangt,
gi réckwierkend op den 1. Januar 2017, esou
wéi se an der Fonction publique och festgehale
sinn.

Dése Rapport ass de 17. Juli an der Regle-
mentskommissioun eestémmeg ugeholl ginn.
An ech bieden och duerfir am Numm vun der
Kommissioun d’Kolleeginnen an d’Kolleegen
heibannen, fir dése Propositiounen zouzestém-
men.

Ech soen lech Merci.

B Une voix.- Trés bien!

B M. Mars Di Bartolomeo, Président.- Merci
och. Den Har Paul-Henri Meyers huet d'Wuert.
Discussion générale

B M. Paul-Henri Meyers (CSV).- Har Pre-
sident, ech soen dem Rapporteur Merci fir séi

schréftlechen a méndleche Rapport a bréngen
den Accord vun der CSV.

B Plusieurs voix.- Trés bien!
B M. Mars Di Bartolomeo,
Merci. Den Har Bodry.

B M. Alex Bodry (LSAP).- Deem ass eigent-
lech net vill baizefligen. Och d’LSAP-Fraktioun
bréngt hiren Accord eran.

Président.-

® Une voix.- Trés bien!

B M. Mars Di Bartolomeo, Président.- Den
Har Berger.

B M. Eugéne Berger (DP).- Et gétt émmer
méi schwiereg, Har President. Ech wéll awer
och dem Rapporteur e Merci soen an den Ac-
cord vun eiser Fraktioun zu dése Modifika-
tioune bréngen.

B M. Mars Di Bartolomeo, Président.- Ma-
damm Loschetter!

B Mme Viviane Loschetter (déi gréng).- Jo,
ons geet et net anescht, Har President. Mir
soen dem Rapporteur Merci a mir stémmen déi
Proposition de modification mat.

B M. Mars Di Bartolomeo, Président.- Den
Har Baum.

B M. Marc Baum (déi Lénk).- Och mir waer-
ten dés Proposition de modification matstém-
men.

B M. Mars Di Bartolomeo, Président.- Do-
mat ass alles gesot a mir kénnen ofstémmen.

Vote sur la proposition de modification
7335 du Reglement de la Chambre des Dé-
putés

Elo hu mer d’'Maschinn souguer iwwerrascht!
(Hilarité et interruption)

Fir d’Eischt déi perséinlech Stémmen. An dann
d’Procuratiounen.

60-mol Jo. Unanimitéit. Domat sinn d’Annexe
betreffend de Statut vum Personal vun eisem
Chambersreglement an deem Sénn gednnert.

Ont voté oui: Mmes Diane Adehm, Sylvie
Andrich-Duval ~ (par Mme Martine Mergen),
Nancy Arendt, MM. Emile Eicher, Félix Eischen,
Léon Gloden, Jean-Marie Halsdorf, Mmes Martine
Hansen (par Mme Nancy Arendt), Francoise
Hetto-Gaasch (par M. Laurent Mosar), M. Aly
Kaes (par M. Paul-Henri Meyers), Mme Claudine
Konsbruck, M. Marc Lies, Mme Martine Mergen,
M. Paul-Henri Meyers, Mme Octavie Modert,
MM. Laurent Mosar, Gilles Roth, Marco Schank
(par M. Jean-Marie Halsdorf), Marc Spautz (par
Mme Octavie Modert), Serge Wilmes, Claude
Wiseler (par Mme Diane Adehm), Michel Wolter
et Laurent Zeimet;

MM. Marc Angel, Frank Arndt, Mme Simone
Asselborn-Bintz, M. Alex Bodry, Mmes Taina
Bofferding, Tess Burton, M. Yves Cruchten, Mme
Claudia Dall’Agnol, MM. Mars Di Bartolomeo,
Georges Engel, Franz Fayot (par M. Alex Bodry),
Claude Haagen et Mme Cécile Hemmen;,

MM. André Bauler, Gilles Baum, Mme Simone
Beissel, MM. Eugéne Berger, Frank Colabianchi,
Lex Delles, Mme [oélle Elvinger, MM. Gusty
Graas, Max Hahn, Alexander Krieps, Claude
Lamberty, Edy Mertens et Mme Lydie Polfer (par
M. Gusty Graas);

MM. Gérard Anzia, Henri Kox, Mmes Josée
Lorsché, Viviane Loschetter, Sam Tanson et M.
Roberto Traversini;

MM. Gast Gibéryen, Fernand Kartheiser et Roy
Reding (par M. Fernand Kartheiser);

MM. Marc Baum et David Wagner.

Merci. Da géife mer zum nachste Punkt iwwer-
goen, dem Projet de loi 7169 iwwert den
zéngte Fénnefjoresprogramm am Tourismus.
An d'Rapportrice ass schonn a Stellung. D'Ma-
damm Tess Burton huet d"Wuert.

5. 7169 - Projet de loi ayant pour ob-
jet d’'autoriser le Gouvernement a
subventionner I'exécution d'un dix-
ieme programme quinquennal d’'équi-
pement de linfrastructure touris-
tique

Rapport de la Commission de I'Economie

B Mme Tess Burton (LSAP), rapportrice.-
Merci, Hér President. Léif Kolleeginnen a Kol-
leegen, den Tourismussecteur hei zu Létze-
buerg boomt. Kuckt ee sech naamlech d’Zuele
vun den Iwwernuechtungen hei zu Létzebuerg
un, da verzeechent Létzebuerg séit sechs Joer
nei Rekorder: Déi magesch Zuel vun drai
Milliounen Iwwernuechtunge konnt d’lescht
Joer iwwerschratt ginn. Ma net némmen
d’lwwernuechtungen, och d'Visitte vun den
touristeschen Attraktioune ginn an d’Luucht a
beweisen, dass Létzebuerg duerchaus eng Des-
tinatioun ass, déi gare vum Tourist erausgesicht
gétt, fir seng Vakanz hei ze verbrénge respektiv
geschaftlech e puer Deeg hei bei eis am Land
ze verbréngen.

Dés exzellent Zuele beweisen awer och, dass all
déi Efforten, déi déi lescht fénnef Joer an d’Pro-
motioun an an d'Professionaliséierung vum
Secteur gestach gi sinn, hir Friichten droen.

Ugefaangen domat, dass den Tourismusminis-
tere 2013 zesummegeluecht ginn ass mam
Wirtschaftsministere. Dés strukturell Reform ass

haut bal vergiess, well se net contestéiert war
an op der Hand louch. Domat huet den Touris-
mus nadgmlech och déi néideg Bedeitung kritt -
den Tourismus ass domat e Pilier vun eiser na-
tionaler Ekonomie ginn.

Dann huet och den Office national du tou-
risme, ofgekierzt den ONT, eng nei Struktur
kritt. Aus dem ONT ass den LFT - Luxembourg
for Tourism - ginn. Den LFT ass e Groupement
d'intérét économique - eng Initiativ, déi am
Dezember 2015 vum Wirtschaftsministére ge-
grénnt ginn ass an an dar déi fénnef Offices ré-
gionaux du tourisme dra vertruede si souwéi
och d'Stad Létzebuerg, den LCTO an
d’Chambre de Commerce, de Secteur vum
Transport an den Hebergement. Dés nei
Struktur erlaabt e bessert Zesummeschaffen
énnert deene professionellen Akteure vum Tou-
rismus am Verglach zum ONT virdrun, dee vun
90 Gemengen hei am Land geréiert ginn ass.

D’Haaptmissioun vum LFT ass et, fir Létzebuerg
als Touristendestinatioun am Ausland ze pro-
mouvéieren, ma och fir all Akteur aus dem Tou-
rismussecteur, sief dat privat oder éffentlech,
heiheem ze héllefen, seng touristesch Offer ze
verbesseren an domat Létzebuerg méi attraktiv
fir d'Touristen ze maachen.

Da gouf och 2016 en neien Office régional du
tourisme gegrénnt, dat fir d’Regioun Zentrum-
Westen. Domat ass de Ministéere och enger
laanger Nofro vum Terrain nogaangen. Domat
ass dann elo och all Regioun hei zu Létzebuerg
duerch en ORT ofgedeckt.

Et ginn elo am ganze fénnef ORTen hei am
Land: ee fir d'Regioun Méllerdall, d’Ardennen,
d’Musel, de Stiden an eben elo och fir d’Gutt-
land.

D’Aufgab vun den ORTen ass et, d’Koordina-
tioun énnert den touristeschen Akteuren aus
der jeeweileger Regioun besser openeen ofze-
stémmen an och déi touristesch Offer duerch
eng Professionaliséierung ze verbesseren. All
ORT ass Member am LFT, dar nationaler
Struktur fir den Tourismus ze férderen, an do-
mat vertrétt dann och all ORT seng Regioun
um nationalen Niveau.

Dann huet de Wirtschaftsministére och eng nei
Struktur gegrénnt, fir de Kongress- a Ge-
schéftstourismus hei zu Létzebuerg weider
auszebauen. Dése Secteur huet naamlech e
ganz grousst Potenzial hei zu Létzebuerg an
dofir ass 2014 de MICE-Cluster gegrénnt ginn -
eng Plattform, déi verschidde Partner zesum-
mebréngt, fir de MICE-Berdich hei zu Létze-
buerg ze entwéckelen a virun allem Létzebuerg
als MICE-Standuert am In- an am Ausland ze
vermaarten.

Niewent all deene strukturellen Initiativen, déi
déi lescht fénnef Joer entstane sinn - an op déi
ech elo grad kuerz agaange sinn -, ass awer
och eng nei Strategie fir den Tourismus hei zu
Létzebuerg ausgeschafft ginn, dést op Initiativ
vun der Statssekretdrin Francine Closener. Mat
déser Strategie ass elo d'Richtung definéiert
ginn, wéi den Tourismus sech hei zu Létze-
buerg an deenen ndchste fénnef Joer weider
entwéckele soll, nei Aarbechtsplaze schafe soll
an domat och zu der ekonomescher a sozialer
Entwécklung vu Létzebuerg baidroe soll.

Bei deene Reflexiounsaarbechten ém déi nei
Strategie waren eng Rei Partner mat u Bord.
Den LFT, de MICE-Cluster, den LCTO an déi
fénnef ORTen hunn dés nei Strategie zesumme
mam Wirtschaftsministere ausgeschafft.

Dés Strategie ass op aacht Pilieren opgebaut an
huet als Zil, aus Létzebuerg weider eng
erfollegraich  Touristendestinatioun ze maa-
chen. D'Strategie verfollegt eng besser Zesum-
menaarbecht vun allen Akteuren a Regioune
souwéi eng Verbesserung vun de wichtegsten
touristeschen Infrastrukturen, fir dem Tourist,
deen an eist Land kénnt, e beschtméiglechen
Openthalt ze garantéieren. Den Tourist soll an
Zukunft nach méi am Méttelpunkt stoen, fir
datt hie sech nach méi an eisem Land wéll-
komm fillt. Gradesou leet dés Strategie awer
och Waert drop, fir eis Atouten, wéi eis Authen-
tizitéit, eise kulturellen an industrielle Patri-
moine an eis intakt Natur, nach méi an de Vier-
dergrond ze stellen. Létzebuerg huet ganz vill
Atouten, fir sech als Vakanzendestinatioun ze
positionéieren a sech vun der Konkurrenz ze
énnerscheeden.

A fir dass de Ministere an alleguer d'Akteuren
aus dem Tourismusberaich dés Strategie ém-
setze kénnen, aus Létzebuerg eng besser Tou-
ristendestinatioun ze maachen, muss d'Regie-
rung dem Tourismus och déi finanziell
Moyenen zur Verfligung stellen.

Har President, de Projet de loi, iwwert dee mir
haut hei ofstémmen, gétt dem Wirtschaftsmi-
nister d'Autorisatioun, fir den zéngte Fénnef-
joresplang vun den touristeschen Infrastruktu-
ren ze subventionéieren. Bis 2022 waert de Mi-
nistere den Tourismussecteur hei zu Létzebuerg
mat 60 Milliounen énnerstétzen.

De Gesetzesprojet, ém deen et hei geet, ass
den 10. August d’lescht Joer vun der Stats-
sekretdrin fir de Wirtschaftsminister deposéiert
ginn, an et ass den zéngte Fénnefjoresplang fir
den Tourismus hei zu Létzebuerg.

Dat éischt Konzept vun engem Fénnefjores-
plang fir den Tourismus gouf 1973 opgestallt.
Séitdeem gouf et néng Fénnefjoresplang mat
finanziellen Héllefen. Déi éischt Finanzenve-
loppe 1973 huet 3,72 Milliounen émfaasst an
déi lescht eng ronn 45 Milliounen Euro.

Déi Projeten, déi mat de Fénnefjorespldng én-
nerstétzt goufen, hu sech iwwert d’Joren och
verannert. Esou goufen 1973 just d'Gemengen
an d’'Syndicate finanziell énnerstétzt. No an no
konnten och d’Hotellerie, d’'Giten an och Pro-
jeten, déi de kulturelle Patrimoine valoriséieren,
duerch de Fénnefjoresplang subventionéiert
ginn.

Ab dem véierte Fénnefjoresplang konnten och
privat Projeten subventionéiert ginn, déi wich-
teg ware fir d’'Regioun, gradesou wéi dass
d’Hotelieren an d’Campingbedreiwer ab dunn
och konnte beim Bau oder der Modernisatioun
vun Iwwernuechtungsmeéiglechkeete subven-
tionéiert ginn.

Virun allem déi lescht fénnef Plan-quinquen-
nalle waren Deel vun engem gesamte Strate-
giekonzept, dat op Demande vum Tourismus-
ministére 1992 vum Institut européen de tou-
risme vun der Uni Tréier entwéckelt gouf. Dés
Strategie, déi deemools ausgeschafft gi war,
huet op dar globaler Visioun vum Tourismus
berout, fir d'Wuelbefanne vum Tourist, ma och
dat vum Awunner an de Vierdergrond ze
stellen.

Har President, den neien an domadder zéngte
Fénnefjoresprogramm fir déi touristesch Infra-
strukturen, deen haut ofgestémmt gétt, schreift
sech haut deemno an an déi national Touris-
musstrategie, déi ufanks des Joers, wéi virdru
schonn erwdant, vun der Statssekretérin pre-
sentéiert ginn ass.

Nei am zéngte Fénnefjoresplang ass, dass ee
méi einfach un Investissementer soll kommen,
well den Delai, fir d’Dossieren ze traitéieren, re-
duzéiert gétt. Domat wéllt een eng Simpli-
fication administrative erreechen, gradesou wéi
an désem Plang eng Prioritéit op d'Digitalisa-
tioun geluecht gétt. D’Exploitanté vun den
Iwwernuechtungsméiglechkeete sollen énner-
stétzt ginn, wa se zum Beispill hiren Online-
Optrétt verbesseren oder en Online-Buchungs-
system aféieren.

De Ministére ka bei allen Investitiounen, déi én-
nert dat heite Gesetz falen, bis zu 50% ausbe-
zuelen. An och huet de Ministére d'Méig-
lechkeet, fir méi héich Aiden ze accordéieren
am Fall, wou déi regulér Aide net duergeet, fir
de Projet ze realiséieren an de Projet awer en
nationalen Interét huet.

Eng weider Prioritéit vun désem Projet de loi
gétt op de sougenannten ,Design for all* ge-
sat. Beim ,Design for all” geet et ém d’Accessi-
bilitéit vun den Infrastrukturen, dass déi touris-
tesch Offere fir jiddwereen och zougédnglech
solle sinn.

Da gétt awer och weider Waert op d’Organisa-
tioun vum Tourismus geluecht, dat heescht op
déi touristesch Ausbildung wéi och op de Mar-
keting. D’Aarbecht vun deene fénnef ORTe soll
deemno weidergefouert ginn an och op méi
Akteuren opgedeelt ginn, fir d’Professionaliséie-
rung vum Tourismussecteur auszebauen. Mir
weéssen naamlech, dass d'Aarbecht vun de
Benevollen an deem Berdich un hir Limitte
stéisst. An dofir ass et wichteg, dass d'Gestioun
an d’Promotioun vun den touristeschen Infra-
strukture méi professionaliséiert gétt.

Déi gesamt finanziell Enveloppe vum zéngte
Fénnefjoresplang fir déi touristesch Infrastruk-
turen émfaasst ronn 60 Milliounen Euro. Dat
ass een Dréttel méi par rapport zum leschte
Plang, bei deem 45 Milliounen Euro virgesi wa-
ren.

Har President, ech wéll ganz kuerz op e puer
Projeten agoen, déi mat désem Fénnefjores-
plang subventionéiert ginn.

Virgesinn ass zum Beispill, dass am Siiden de
Musée des mines moderniséiert an ausgebaut
gétt - e wichtege Projet, deen d'Vergaangen-
heet vun déser Regioun valoriséiert -, gradesou
wéi och de Militirmusée zu Dikrech opgewaert
wadert ginn. Och weéll ech déi nei Jugendher-
berg, déi zu Ettelbréck gebaut wéert ginn, hei
erwanen. Dés lwwernuechtungsméiglechkeete
sollen eisem Manktum u Better an der Regioun
entgéintkommen an och vldicht aner Investis-
seuren inspiréieren, fir an Iwwernuechtungs-
méiglechkeeten ze investéieren.

